
Bizum
erabiltzen duzu?

Egun, telefono bidezko ordainketak
nagusitzen ari diren honetan, Bizum eta
halakoen inguruan arituko gara, Euskadi
Irratiko solasaldi bat ardatz hartuta.

Sekuentzia honetan, hau egin dezakezu:
Ordaintzeko moduen berri ahoz eman.
Entzundakoari buruzko ulermena landu.
Euskara hobetzeko, zenbait erabilera
trakets ezagutu eta zuzendu.
Diskurtsoa aberasteko birformulazioak
egin.

Gaiaren inguruan zer dakizun ahoz
azaldu, eta iritzia eman. ‘
Zeure iritzia idatzi euskaltegiko / ‘
blogean. Pixabay

Entzun aurretik

1. Nola ordaintzen duzu zuk?

Ariketa hau etxean egin dezakezu. Nola aldatu diren ordaintzeko moduak!
Eskudirua erabiltzetik, kreditu-txarteletara egin genuen; gaur egun,
telefono bidezko ordainketak nagusitzen ari dira... Baina nola egiten duzu
zuk? Erantzun galderoi.

Zein ordainketa-mota

. . eskudirua txartela Bizum beste
erabiltzen duzu gehien?
Noiz erabiltzen duzu . noizean inoiz
. beti askotan R
Bizum? behin ez
i i I nen nlin
Non/no.lz erabiltzen agune dendak Onli .e beste
duzu Bizum? artean erosi
Zein da Bizumen azkarta- erosota- segur- beste
abantaila nagusia? suna suna tasuna
. segurtasun komisio- ohitura
Eta desabantaila? 9 beste
falta ak falta

% Ikasgelan, horren berri emango diozu ikaskide bati.

-‘ & 2. Ordaintzeko, nik hau erabiltzen dut

208
Elkartu ikaskide batekin, eta eman, labur, etxean egindako inkestaren
berri.

Gaur egun, telefono bidezko ordainketak nagusitzen ari
dira... Baina nola egiten duzu zuk? Bizum erabiltzen duzu?
Pixabay Pixabay
® 3. Zer kontatu digute irratsaioan?
[

Entzun arretaz Euskadi Irratiko solasaldia; Arantxa Tapia eta Helena Franco
politikari ohi eta ekonomian adituek Bizum izango dute mintzagai. Entzun
ondoren, aukeratu ideia nagusia.

/) wratla &;-*,,

Nola ordaintzen duzu?

Eitb

a) Bizum erabiltzeko arazoak .“ suou »
9

b) Ordainketa digitalen bilakaera Europan
ure audioa
c) Bankuen krisia

Erantzunak 7. orrialdean daude.


https://labur.eusnola/

Jarraian, erantzun galderei; behar izanez gero, entzun berriro irratsaioa.

Zertarako erabiltzen du Helena Francok Bizum?

Eta Arantxa Tapiak?

Zein albiste aipatu dute solasaldiari hasiera emateko?

Zein aldaketa ekarriko du horrek?

Zein da Europaren helburu estrategikoa?

Zein arazo konpon ditzake Bizumek komertzioetan? Zergatik?

Elkartu ikaskide batekin eta alderatu/hobetu erantzunak.
Erantzun zuzenak 7. orrialdean daude.

4. Euskara hobetzen eta aberasten

Jarri hiruko taldeetan, eta erreparatu lehen entzundako ondoko esaldiei.
Ezer aldatuko zenukete txukunago jartzeko?

Erabiltzen al duzue Bizuma?

.. errazago egin ahal izatea transakzio guzti horiek...

Nik uste dut badaudela hor bi gai nagusi, edo niretzako nagusiak direnak
behintzat...

Hurrengo urratsa, niretzako, izango litzateke hori.

Europako merkatuan mugitzen garen guztiontzako.

Egin hiruko taldeak, eta eman talde bakoitzari azalpentxo bat. Taldean,

irakurri, ulertu eta prestatu azalpena.

Egin hiruko talde berriak, A-B-C

azalpenetakoak elkartuta. Bakoitzak dagokion azalpenaren berri emango
du, eta ziurtatuko du gainontzekoek ongi ulertu dutela.

Marka-izenak izen propioak dira,
eta horregatik:
» Ezdiraitzultzen
o Ez dira moldatzen *(Bizuma,
Netflixa...)
Bizum erabiltzen dut
WhatsApp daukat

2 cC

IRITZIAN formulak erabiltzea.

Zuretzat ala zuretzako?

dugun.

-tzat adizlaguna da

Oparia zuretzat ekarri dut.

(NORENTZAT ekarri dut oparia?)

-tzako izenlaguna da

Zuretzako oparia ekarri dut.

(NORENTZAKO oparia ekarri dut?).
Zuretako forma ere badago, zuretzat

USTEA adierazteko, NORENTZAT kasua ez
da egokiena, hobe NIRE USTEZ edo NIRE

Biak zuzenak dira, perpausa nola osatzen

is

hau guztia / *guzti hau

Erakuslea beti lehenik dago hobetsita
bide hartan guztian / *bide guzti hartan
bide horiekin guztiekin / *bide guzti horiekin
arazo haiengatik guztiengatik / *arazo
guzti haiengatik...

Biak deklinatu behar dira, hala erakuslea
(hau, honek...), nola zenbatzailea (guztia,
guztiak...).

hau guztiau / hori guztiori / hura guztiura
(hauek guztiak, horiek guztiak, ...) bidezkoak
dira (ez, ordea, *gizonau bezalakoak).

@Azalpen guztiak eman/

entzun ondoren, errepasatu;
eta, behar izanez gero, aldatu
aurreko ariketako esaldiak.
Horretaz gain, presta itzazue
adibideak.

adizlagunaren zein zuretzako izenlagunaren

baliokidea.

Partekatu esaldiak talde handian.
Erantzun zuzenak 7. orrialdean daude.

- Elkartu ikaskide batekin. Diskurtsoa aberasten jarraituko duzue;
..'...& horretarako, birformulatu esaldiok esanahia mantenduta eta parentesi
arteko hitzak erabili gabe.

Bizumek ordainketak errazten ditu. (ordainketa/erraztu)
Bizumek diru-eragiketak egiteko prozesua sinplifikatzen du.
Ez daukat ohiturarik sistema hori erabiltzeko. (ohitura/erabili)

Europak sistema propioa garatu nahi du. (propioa/garatu)

Helburua da erraztea Europako Batasunean eta Europako inguruko
herrialdeen arteko transakzioak online egiteko sistemak, eta, bide
batez ere, Amerikako Estatu Batuekiko menpekotasuna jaisten joatea.
(transakzioak / sistema / menpekotasuna / jaitsi)

Partekatu erantzunak talde handian,
eta komentatu zein den onena.

5. Dirua partekatzeko baliabideak

-... Orain, jarri lauko taldeetan. Egoera bat emango dizuegu, gastuak

o~ partekatzeko moduen eta mugikorreko ordainketen inguruan hitz egiteko.
Egoera horretatik abiatuta, eta beheko galderei erantzunda, eman gaiaren
inguruko iritziak.

Asteburu-pasa joango zarete

lagunekin (4 pertsona)
1. Nola ordainduko dituzue

gastuak? Zergatik?

2. Zein aplikazio edo sistema
erabiliko duzue?

3. Ezagutzen al duzue
partekatutako gastuak
kudeatzeko aplikaziorik
(adib., Tricount)?

4. Zein da erosoena?, eta
fidagarriena?

Talde handian, partekatu 5. Zein arazo sor daitezke?

adostutakoa, eta komentatu zein den

aukerarik onena.

Gastuak:
e Ostatua: 240 €
e Janaria: 120 €
e Garraioa: 80 €

6. Ordainketa digitalak: aukera ala arriskua?

|/ . qQ o
/ﬁ\ Ariketa hau etxean egin dezakezu. lkasgelan gaia landu ondoren,
euskaltegiko blogean zeure iritzia eman nahi duzu. Idatzi iritzi-artikulua gai

hau ardatz hartuta: “Ordainketa digitalak: aukera ala arriskua?”. 200 hitz
a idatzi behar dituzu.

“Gaur egun, ordainketa digitalek gero eta presentzia
handiagoa dute gure eguneroko bizitzan. Nire ustez, sistema

horiek aukera handiak eskaintzen dituzte, nahiz eta zenbait
arrisku ere izan”.

Eman irakasleari, zuzentzeko.

3. Zer kontatu digute irratsaioan?
e b
* 1- Batez ere, lagunen arteko diru-bidalketak egiteko; bestelakoetan, ez.
2- Asko erabiltzen du; dendetan enkarguak egiten dituenean, adibidez.
3- Akordioa itxi dute Europako ordainketa-plataforma nagusiek, sistemak elkarren
artean bateragarriak izan daitezen.
4- Mugaz gaindiko ordainketak egin ahal izango dira.
5- Europarren arteko merkatua bateratzea, eta Estatu batuetako sistema boteretsuei
aurre egitea burujabetasunaren bidean.
6- Komisio eta erretentzioena; izan ere, hainbat sistema erabiltzeagatik ordaindu behar
izaten dute, eta, Bizum erabilita, ez dute ordaindu beharko.

4. Euskara hobetzen eta aberasten
e 1- Erabiltzen al duzue Bizum?
2- .. errazago egin ahal izatea transakzio horiek guztiak...
3- Nik uste dut badaudela hor bi gai nagusi, edo nire ustez nagusiak direnak
behintzat...
4- Hurrengo urratsa, nire ustez, hori izango litzateke.
5- Europako merkatuan mugitzen garen guztiontzat.

¢ 1- Bizumek diru-eragiketak egiteko prozesua sinplifikatzen du.
2- Ez dut sistema hori erabiltzen normalean.
3- Europak bere sistemaren aldeko apustua egin nahi du.
4- Xedea da Europako Batasunean eta inguruko herrialdeen artean onlineko
ordainketak egitea errazago bihurtzea, eta, aldi berean, Amerikako Estatu Batuekiko
morrontza pixkanaka murriztea.

HIZTEGI LAGUNGARRIA

Otorduak direnean. Janaldi nagusiak, mahaian eserita egiten direnak. Gaur
egun, ospakizunekin lotzen da.

Bateragarriak izan daitezen. Sistema batzuk besteekin lan egiteko
modukoak izan daitezen.

Mugaz gaindiko ordainketak. Beste estatu batean egiten diren ordainketak.

Berme handiagoarekin. Ziurtasun, segurtasun handiagoarekin.

TRANSKRIPZIOA

Esataria: Arantxa Tapia, egun on.

Arantxa Tapia: Egun on.

Esataria: Helena Franco, egun on. Hor zaude, Helena? Egun on.

Helena Franco: Bai, bai, bai.

Esataria: Aizue, erabiltzen al duzue zuek Bizuma (Bizum)?

Arantxa Tapia: Nik asko behintzat.

Esataria: Zuk asko. Eta zuk. Helena?

Helena Franco: Bueno, batez ere, lagunen arteko diru-bidalketak egiteko,

Esataria: Bai, otorduak direnean edo opariak erosten direnean edo horrelakoetan, ezta?
Helena Franco: Bestelako salmentetan eta salerosketetan-eta ez dut oraindik erabiltzen.
Esataria: Oraindik ez.

Helena Franco: Ez daukat ohiturarik.

Esataria: Zuk, Arantxa?

Arantxa Tapia: Ba, ba, bai, ze askotan igual egiten duzu enkargu bat, ba, denda batean
edo harategian edo arraindegian (arrandegian) edo, eta Bizum bidez ordainduta gelditzen
da, eta gero bakarrik joan eta jaso egiten duzu. Hori ere... Horretarako ere erabiltzen dut.
Esataria: Beraz, urratsa (urrats) bat gehiago da hori, pauso bat gehiago da hori. Aste
honetako albistea izan da, gainera, akordioa itxi dutelako Europako ordainketa-plataforma
nagusiek sistemak elkarren artean bateragarriak izan daitezen, eta honek aldaketa batzuk
ekarriko ditu. Adibidez, gure egunerokotasunean nabarituko dugun lehen gauza izango
da mugaz gaindiko ordainketak egin ahal izango ditugula mugikorren bitartez, lpar eta
Hego Euskal Herriaren artean. Hori, esate baterako. Baina ekimen honek europarren
arteko merkatua bateratzeaz gain, badu beste helburu bat: Visa edo Mastercard Estatu
Batuetako sistema boteretsu-boteretsu horiei nolabait aurre egitea. Finean, Estatu Batuen
aurrean Europaren burujabetasun digitala eraikitzeko urratsa izan liteke. Zeintzuk izan
litezke honen onurak?

Helena Franco: Bueno, batez ere, erraztasun eta malgutasuna ordainketak egiteko
orduan, ezta? Oso inportantea, adibidez, mugaz gaindiko herritarrentzat, hau da, estatu
batean bizi eta ondokoan lan egiten dutenentzat, eta azkarrago eta errazago egin ahal
izatea Europa mailan transakzio guzti horiek (horiek guztiak). Eta bai, neurri batean ere,
nik uste dut, ekimen pribatua izanda ere, aurrerapauso bat izan daitekeela europar
mailako ordainketa-sarea (ordainketa-sare) bat egiteko bidean. Dena den, egongo dira
ekimen gehiago agertzekotan, laster, fase teknikoan dagoen euro digitala, besteak beste,
Europako Banku Zentralak bultzatzen duena; alegia, gaur egun, Bizum europarrak eduki
ditzakeen bermeak baino berme handiagoarekin, Europako Banku Zentrala atzean
dagoelako. Baina, bueno, helburua pixka bat hori ere bada, ez? Alde batetik, erraztu
Europako Batasunean eta Europako inguruko herrialdeen arteko transakzioak online
egiteko sistemak, eta, bide batez ere, Amerikako Estatu Batuekiko menpekotasuna jaisten
joatea.

Esataria: Arantxa, baita ere, beste abantaila bat izan liteke komisioena edo erretentzioena,
ze, zenbait sistema erabiltzeagatik, adibidez, txartelarekin ordaintzeagatik, denda txikietan
ordaindu behar izaten da kopuru txiki bat —Bizumarekin partikularren arteko ordainketa
horretan ez— eta pentsatzekoa da, saltokietan zabaltzen baldin bada, ez dela ordainduko.
Arantxa Tapia: Hala pentsatu nahi nuke. Eta Helenak aipatzen zuen bezala, nik uste dut
badaudela hor bi gai nagusi, edo niretzako (nire ustez) nagusiak direnak behintzat: alde
batetikan (alde batetik), Europa ari dela bere subiranotasuna nolabait, ba, aztertzen eta
urratsak ematen, hori aurrera egin ahal izateko edo egoera horretan aurrera egin ahal
izateko; eta, beste alde batetikan, erabiltzaileentzat, bai erosten duenarentzat, bai
salmenta-puntuetan dauden pertsona horientzat, eta komertzio horientzat garrantzitsua
izan daiteke sistema propio hori edukitzea. Orain hurrengo urratsa niretzako izango
litzateke hori, ezta?, online-merkatu horretara pasatzea horrelako plataformalk, eta,
nolabait, berme guztiekin izatea, Helenak aipatzen zuen bezala. Era batera edo bestera, ba,
Mastercard edo Visa dauden bezala, sistema desberdinak egotea berme guztiekin eta
erraztasun guztiekin Europako merkatuan mugitzen garen guztiontzako (guztiontzat).
Beraz, nik uste dut aurrera urrats oso garrantzitsua izan daitekeela.

	Zein aplikazio edo sistema erabiliko duzue?
	Ezagutzen al duzue partekatutako gastuak kudeatzeko aplikaziorik (adib., Tricount)?
	Zein da erosoena?, eta fidagarriena?
	Zein arazo sor daitezke?
	Talde handian, partekatu adostutakoa, eta komentatu zein den aukerarik onena.


	Bizum erabiltzen duzu?

	BAKARKA
	6. Ordainketa digitalak: aukera ala arriskua?
	Ariketa hau etxean egin dezakezu. Ikasgelan gaia landu ondoren, euskaltegiko blogean zeure iritzia eman nahi duzu. Idatzi iritzi-artikulua gai hau ardatz hartuta: “Ordainketa digitalak: aukera ala arriskua?”. 200 hitz idatzi behar dituzu.
	“Gaur egun, ordainketa digitalek gero eta presentzia handiagoa dute gure eguneroko bizitzan. Nire ustez, sistema horiek aukera handiak eskaintzen dituzte, nahiz eta zenbait arrisku ere izan”.
	Eman irakasleari, zuzentzeko.

	Bizum erabiltzen duzu?

	ERANTZUNAK
	3. Zer kontatu digute irratsaioan?
	b
	1- Batez ere, lagunen arteko diru-bidalketak egiteko; bestelakoetan, ez.
	2- Asko erabiltzen du; dendetan enkarguak egiten dituenean, adibidez.       3- Akordioa itxi dute Europako ordainketa-plataforma nagusiek, sistemak elkarren            artean bateragarriak izan daitezen.       4- Mugaz gaindiko ordainketak egin ahal izango dira.       5- Europarren arteko merkatua bateratzea, eta Estatu batuetako sistema boteretsuei             aurre egitea burujabetasunaren bidean.       6- Komisio eta erretentzioena; izan ere, hainbat sistema erabiltzeagatik ordaindu behar            izaten dute, eta, Bizum erabilita, ez dute ordaindu beharko.

	4. Euskara hobetzen eta aberasten
	1- Erabiltzen al duzue Bizum?
	2- ... errazago egin ahal izatea transakzio horiek guztiak...       3- Nik uste dut badaudela hor bi gai nagusi, edo nire ustez nagusiak direnak             behintzat...       4- Hurrengo urratsa, nire ustez, hori izango litzateke.       5- Europako merkatuan mugitzen garen guztiontzat.
	1- Bizumek diru-eragiketak egiteko prozesua sinplifikatzen du.
	2- Ez dut sistema hori erabiltzen normalean.       3- Europak bere sistemaren aldeko apustua egin nahi du.       4- Xedea da Europako Batasunean eta inguruko herrialdeen artean onlineko             ordainketak egitea errazago bihurtzea, eta, aldi berean, Amerikako Estatu Batuekiko            morrontza pixkanaka murriztea.


	HIZTEGI LAGUNGARRIA
	Otorduak direnean. Janaldi nagusiak, mahaian eserita egiten direnak. Gaur egun, ospakizunekin lotzen da. Bateragarriak izan daitezen. Sistema batzuk besteekin lan egiteko modukoak izan daitezen. Mugaz gaindiko ordainketak. Beste estatu batean egiten diren ordainketak. Berme handiagoarekin. Ziurtasun, segurtasun handiagoarekin.
	Nerabeak bor-bor, gainezka egiteko garaia?

	TRANSKRIPZIOA
	Esataria: Arantxa Tapia, egun on. Arantxa Tapia: Egun on. Esataria: Helena Franco, egun on. Hor zaude, Helena? Egun on. Helena Franco: Bai, bai, bai.  Esataria: Aizue, erabiltzen al duzue zuek Bizuma (Bizum)?  Arantxa Tapia: Nik asko behintzat. Esataria: Zuk asko. Eta zuk. Helena? Helena Franco: Bueno, batez ere, lagunen arteko diru-bidalketak egiteko,  Esataria: Bai, otorduak direnean edo opariak erosten direnean edo horrelakoetan, ezta? Helena Franco: Bestelako salmentetan eta salerosketetan-eta ez dut oraindik erabiltzen. Esataria: Oraindik ez. Helena Franco: Ez daukat ohiturarik.  Esataria: Zuk, Arantxa? Arantxa Tapia: Ba, ba, bai, ze askotan igual egiten duzu enkargu bat, ba, denda batean edo harategian edo arraindegian (arrandegian) edo, eta Bizum bidez ordainduta gelditzen da, eta gero bakarrik joan eta jaso egiten duzu. Hori ere… Horretarako ere erabiltzen dut. Esataria: Beraz, urratsa (urrats) bat gehiago da hori, pauso bat gehiago da hori. Aste honetako albistea izan da, gainera, akordioa itxi dutelako Europako ordainketa-plataforma nagusiek sistemak elkarren artean bateragarriak izan daitezen, eta honek aldaketa batzuk ekarriko ditu. Adibidez, gure egunerokotasunean nabarituko dugun lehen gauza izango da mugaz gaindiko ordainketak egin ahal izango ditugula mugikorren bitartez, Ipar eta Hego Euskal Herriaren artean. Hori, esate baterako. Baina ekimen honek europarren arteko merkatua bateratzeaz gain, badu beste helburu bat: Visa edo Mastercard Estatu Batuetako sistema boteretsu-boteretsu horiei nolabait aurre egitea. Finean, Estatu Batuen aurrean Europaren burujabetasun digitala eraikitzeko urratsa izan liteke. Zeintzuk izan litezke honen onurak? Helena Franco: Bueno, batez ere, erraztasun eta malgutasuna ordainketak egiteko orduan, ezta? Oso inportantea, adibidez, mugaz gaindiko herritarrentzat, hau da, estatu batean bizi eta ondokoan lan egiten dutenentzat, eta azkarrago eta errazago egin ahal izatea Europa mailan transakzio guzti horiek (horiek guztiak). Eta bai, neurri batean ere, nik uste dut, ekimen pribatua izanda ere, aurrerapauso bat izan daitekeela europar mailako ordainketa-sarea (ordainketa-sare) bat egiteko bidean. Dena den, egongo dira ekimen gehiago agertzekotan, laster, fase teknikoan dagoen euro digitala, besteak beste, Europako Banku Zentralak bultzatzen duena; alegia, gaur egun, Bizum europarrak eduki ditzakeen bermeak baino berme handiagoarekin, Europako Banku Zentrala atzean dagoelako. Baina, bueno, helburua pixka bat hori ere bada, ez? Alde batetik, erraztu Europako Batasunean eta Europako inguruko herrialdeen arteko transakzioak online egiteko sistemak, eta, bide batez ere, Amerikako Estatu Batuekiko menpekotasuna jaisten joatea.

	Nerabeak bor-bor, gainezka egiteko garaia?
	Esataria: Arantxa, baita ere, beste abantaila bat izan liteke komisioena edo erretentzioena, ze, zenbait sistema erabiltzeagatik, adibidez, txartelarekin ordaintzeagatik, denda txikietan ordaindu behar izaten da kopuru txiki bat ―Bizumarekin partikularren arteko ordainketa horretan ez― eta pentsatzekoa da, saltokietan zabaltzen baldin bada, ez dela ordainduko. Arantxa Tapia: Hala pentsatu nahi nuke. Eta Helenak aipatzen zuen bezala, nik uste dut badaudela hor bi gai nagusi, edo niretzako (nire ustez) nagusiak direnak behintzat: alde batetikan (alde batetik), Europa ari dela bere subiranotasuna nolabait, ba, aztertzen eta urratsak ematen, hori aurrera egin ahal izateko edo egoera horretan aurrera egin ahal izateko; eta, beste alde batetikan, erabiltzaileentzat, bai erosten duenarentzat, bai salmenta-puntuetan dauden pertsona horientzat, eta komertzio horientzat garrantzitsua izan daiteke sistema propio hori edukitzea. Orain hurrengo urratsa niretzako izango litzateke hori, ezta?, online-merkatu horretara pasatzea horrelako plataformak, eta, nolabait, berme guztiekin izatea, Helenak aipatzen zuen bezala. Era batera edo bestera, ba, Mastercard edo Visa dauden bezala, sistema desberdinak egotea berme guztiekin eta erraztasun guztiekin Europako merkatuan mugitzen garen guztiontzako (guztiontzat). Beraz, nik uste dut aurrera urrats oso garrantzitsua izan daitekeela.


